
Аиҭага 

 

Ауаажәларратә еиҿкаара  

«Адунеизегьтәи аԥсуа-абаза конгресс»  

Иреиҳаӡоу Ахеилак ақәҵарала 

Ишьақәырӷәӷәоуп 

Апротокол № ____  «__»________ 2018 ш. 

 

Аконгресс Иреиҳаӡоу ахеилак ахантәаҩы 

 

________________________________ 

 

 

 

 

 

Ауаажәларратә еиҿкаара  

«Адунеизегьтәи аԥсуа-абаза конгресс» 

АЛАХӘРАЗЫ АԤҞАРАҚӘА  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 __________________ 2018 ш. 



1. Азеиԥш ԥҟарақәа. 

 

1.1. Абарҭ аԥҟарақәа аԥҵоуп Аԥсны Аҳәынҭқарра азакәанԥҵареи Ауаажәларратә 

еиҿкаара «Адунеизегьтәи аԥсуа-абаза конгресс» (анаҩс – Аконгресс) Аԥҟаԥҵәеи 

инарықәыршәаны, иагьҳәаақәырҵоит Аконгресс алахәылас аҟалареи, Аконгресс алахәцәа 

рсиа аиқәыршәашьеи, Аконгресс алахәхара аанкылареи, алахәылатә хәҭалагалақәа 

рыҟаҵареи ирызку азҵаарақәа.  

1.2. Аконгресс алахәылас аҟалареи, мамзаргьы Аконгресс алҵреи хатәгәаԥхаратә 

усуп.  

1.3. Аконгресс алахәылас дҟалар илшоит аԥсуа-абаза жәлар, мамзар аубых жәлар 

рхаҭарнак, Аԥсны Аҳәынҭқарра азакәанԥҵара инақәыршәаны зықәра наӡахьоу ҳәа 

иԥхьаӡоу, тәылас дахьынхозаалакгьы, Аконгресс Аԥҟаԥҵәа азхазҵо, Аконгресс имҩаԥнаго 

аусура зхы алазырхәырц зҭаху, еиԥмырҟьаӡакәа алахәылатә хәҭлагалақәа алазҵало.  

1.4. Аконгресс алахәцәа – ззинқәеи зҭак ԥхықәрақәеи еиԥшу хазхаҿқәоуп. 

 

2. Аконгресс алахәылас аҟалара ахықәкқәа. 

 

2.1. Аконгресс алахәылас аҟалара хықәкыс иамоуп абас еиԥш иҟоу аус амҩаԥгара: 

- аԥсуа-абазеи аубыхи жәларқәа ретнокультуратә акзааара аиҭарҿиара;  

- аԥсуа-абаза жәлар ахаҭарнакцәа рҭоурыхтә ԥсадгьыл ахь рырхынҳәразы 

иманшәалоу аҭагылазаашьақәа раԥҵара;  

- Аԥсны Аҳәынҭқарра аекономикатәи, асоциалтәи, акультуратәи ҿиара алахәра;  

- иҵабыргу аҭоурых аиҭашьақәыргылара, аԥсуа-абазеи аубыхи жәларқәа рмилаҭтә 

культуратә ҷыдарақәеи, рытрадициақәеи, рқьабызқәеи реиқәырхара.  

 

2.2. Аконгресс ахыдҵақәа  

- аԥсуа-абазеи аубыхи жәларқәа рсоциалтә-економикатә ҭагылазаашьеи, ркультуреи 

рыҿиараҿы ацхыраара;  

- аԥсуа-абаза диаспора ахаҭарнакцәа рыбжьара ахатәы бызшәа аиқәырхара, насгьы 

ахатәы бызшәа аҵара аус аҿы ацхыраара аҟаҵара;   

- аԥсуа-абаза диаспореи аҭоурыхтә падгьыли реимадара арӷәӷәара, аиуацәа рыбжьара 

аимадара аиҭашьақәыргылара;   

- еиуеиԥшым атәылақәа рҟны инхо аԥсуаа-абазацәа рыбжьара аимадара абжьаҵара, 

урҭ ракзаара арӷәӷәара;  

- зҭоурыхтә ԥсадгьыл ашҟа ихынҳәыр зҭаху аԥсуа-абаза диаспора ахаҭарнакцәа 

афинанстә цхыраара рыҭара;  

- аԥсуа-абаза милаҭ иатәу ауааԥсыра иахьынхозаалакгьы азинхьчаратә, мамзар даҽа 

хырхарҭак змоу ацхыраара рыҭара;    

- аԥсуа-абазеи аубыхи жәларқәа ирыдҳәалоу еиуеиԥшым аспектқәа (аполитика, 

аекономика, азиндырра, аҭоурых, адемографиа, акульутра, аҵарадырра уҳәа убас 

егьырҭгьы) ҭызҵаауа аҭҵаарадырратә усмҩаԥгатәқәа раԥшьгара;   

- аԥсуа-абазеи аубыхи жәларқәа рыԥсҭазареи, рытрадициақәеи, рқьабзқәеи ртәы зҳәо 

алитература аҭыжьра, аларҵәара;   

- аԥсуа-абаза жәлар рҭоурыхтә, ркультуратә, уҳәа убас егьырҭ амал хкқәа рҭоурыхтә 

ԥсадагьыл ахь рырхынҳәаразы ацхыраара аҟаҵара;  

- аԥсуа-абазеи аубыхи жәларқәа рдемографиатә проблемақәа рыӡбараҿы ацхыраара 

аҟаҵара.   

 

3. Аконгресс алахәылас аҟаларазы аԥҟарақәа. 

  



3.1. Аконгресс алахәылас иҟаларц зҭаху, напыла иҩыруп абри Аԥҟарақәа 1.3. 

ахәҭаҷи, Аконгресс Аԥҟаԥҵәа 4.1. ахәҭаҷи инарықәыршәаны арзаҳал. Акандидат арҭ 

ахәҭаҷқәа рҿы иарбоу азыҳәарақәа дрықәшәозароуп.  

3.2. Аконгресс алахәхаразы арзаҳал нашьҭызар ҟалоит:  

- Аконгресс Иреиҳаӡоу Ахеилак ашҟа, 

- Арегионалтә мамзар аҭыԥантәи Аконгресс Ахеилак ашҟа, 

- Иахьаҵанакуа аҵакырадгьыл аҟны иҟоу азинмчра змоу Аконгресс ахаҭарнак 

изынашьҭзыр ҟалоит, мамзар аҳәынҭқарратә, административтә-ҵакырадгьылтә еиҿкаарахь 

алаҵара, анаҩс уи арзаҳал адкылара азин змоу Аконгресс Иреиҳаӡоу ахеилак ахаҭарнак 

изынашьҭразы.   

Аконгресс алахәхаразы акандидат арзаҳал аҟны иаирбароуп: ижәла, ихьӡ, иабхьӡы, 

данииз арыцхә, дахьынхо аҭыӡҭыԥ, итәылауаҩра, имилаҭра.  

3.3. Аконгресс алахәҩы ҿыц идкыларазы аӡбара аднакылоит Аконгресс Иреиҳаӡоу 

Ахеилак, мамзар Аконгресс арегионалтәи, мамзаргьы аҭыԥантәи Ахеилак (арзаҳал 

ахьалаҵаз азгәаҭаны). Алахәҩы ҿыц идкылара мҩаԥысуеит абжьыҭарала, уи аихшьалақәа 

зныло адокумент еиқәыршәахоит.   

Арзаҳал алазҵаз ауаҩы жәамш рышьҭахь изынашьҭхоит иара изҵаарала Аконгресс 

иаднакылаз аӡбара зну адырра.  

3.4. Аконгресс алахәхаразы арзаҳал алазҵаз ауаҩы мап ицәыркыр ҟалоит абарҭ 

амзызқәа ирыхҟьаны:  

3.4.1. Абри Аԥҟарақәа 1.3. ахәҭаҷи, Аконгресс Аԥҟаԥҵәа 4.1. ахәҭаҷи рҟны иарбоу 

азыҳәарақәа дрықәшәом.  

3.4.2. Аконгресс (мамзар Аконгресс алахәҩы) ахьымӡӷ азырго ахымҩаԥгашьа зхы 

иаҭәазшьаз акандидат иакәзар, мамзаргьы Аконгресс ахықәкқәеи, ахыдҵақәеи еилазго 

ахымҩаԥгашьа зыдбалоу акандидат иакәзар.  

3.4.3. Акандидат арзаҳал аҟны аҵабырг иақәымшәо адыррақәа аирбазар.  

3.4.5. Азакәан инақәыршәаны акандидат излымшақәоу дырхыԥхьаӡалазар.  

3.5. Аконгресс алахәхаразы акандидат мап ицәкра азин амоуп Аконгресс Иреиҳаӡоу 

Ахеилак, иара убасгьы арегионалтә мамзар Аконгресс аҭыԥантәи ахаҭарнакра Ахеилак.  

3.6. Арегионалтә мамзар Аконгресс аҭыԥантәи ахаҭарнакра Ахеилак Аконгресс 

алахәхаразы арзаҳал алазҵаз мап ицәнакызар, иара имоуп азин уи аӡбара азашшра – 

Аконгресс алахәхаразы мап ицәкуп ҳәа аҭак аниоу инаркны 30-мшы ирҭагӡаны.  

3.7. Аконгресс Иреиҳаӡоу Ахеилак ироуз ашшыбӷьыц ҭҵааны, ирыдыркылоит 

аҵыхәтәантәи ақәҵара. Ашшра аганахьала Иреиҳаӡоу Асовет аӡбара аднакылоит 

бжьыҭарала.  

Арзаҳал алазҵаз ахаҿы жәамш ирҭагӡаны изынашьҭхоит Аконгресс иаднакылаз 

ақәҵара.  

3.8. Аконгресс алахәҩы иҭахоит ишьақәырӷәӷәоу аформала ихарҭәаау Аконгресс 

дшалахәҩу зырҵабыргуа агәраргага. Уи адокумент инапы анызаауеит Аконгресс 

Иреиҳаӡоу Ахеилак Ахантәаҩы, мамзаргьы Арегионалтә, мамзар Аконгресс аҭыԥантәи 

ахаҭарнакра Ахеилак анапхгаҩы.  

3.9. Аконгресс алахәцәа, дара ахьаҵанкуа Арегионалтә мамзар аҭыԥантәи Аконгресс 

ахаҭарнакрақәа рҿы ашәҟәы иҭагалоуп. Алахәҩы дахьынхо атәылаҟны Аконгресс 

ахаҭарнакра ыҟамзар, уи ашәҟәы дҭанагалоит Аконгресс Иреиҳаӡоу Ахеилак Апрезидиум.  

Аконгресс алахәцәа зегьы зну иаку ареестр мҩаԥнагоит Аконгресс Иреиҳаӡоу 

Ахеилак Апрезидиум.   

3.10. Аконгресс иаку ареестр аҟны иарбазароуп абас еиԥш иҟоу адыррақәа: ажәла, 

ахьӡ, абхьӡы, алахәҩы данииз арыцхә, дахьынхо аҭыӡҭыԥ, игәраргага аномер, Аконгресс 

алахәҩыс данадкылаз арыцхә, Аконгресс даналҵ арыцхә.  

3.11. Аконгресс алахәҩы дахьынхо аҭыӡҭыԥ иԥсахыр, иара ԥхықәрас идуп уи атәы 

дахьаҵанакуа Аконгресс аҟәшахьы адырра анашьҭра. Уи анаҩс, дахьынхо аҭыӡҭыԥ 

аҵакырадгьыл аҟны иҟоу Аконгресс аҟәшаҟны ашәҟәы иҽҭеигалароуп.  



 

4. Аконгресс алахәҩы изинқәеи иҭакԥхықәрақәеи. 
 

4.1. Аконгресс Аԥҟаԥҵәеи, Аконгресс ахадареи, Аконгресс арегионалтәи аҭыԥантәи 

аҟәшақәеи, ркомпетенциа аҳәаақәа ирҭагӡаны ирыдыркылаз Аԥҟарақәеи 

инарықәыршәаны, Аконгресс алахәцәа зегьы ирымоуп еиԥшу азинқәа. 

4.1. Аконгресс алахәҩы имоуп азин:  

а) Аконгресс аусура аҽалархәра; 

б) Аконгресс Аҟәша Азеиԥш еизара аҽалархәра; 

в) Аконгресс Аизара ду ахь иалху делегаст аҟалара; 

г) Аконгресси, дахьаҵанакуа аҟәша алхратә ҭыԥқәа рахьи абжьыҭара алахәхара, иара 

убасгьы убарҭ аҭыԥқәа рахь иалхразы ақәгылара;   

д) Аконгресс ахь иаҵанакуа аусбарҭақәа зегь рахь алагалақәа рыҟаҵара, урҭ русура 

еиҳа аиӷьтәразы;  

е) Аконгресс ахь иаҵанакуа аусбарҭақәа зегь рахь азыҳәарақәа аҟаҵара, урҭ рыла 

аҭак аиура;  

ж) хатәгәаԥхарала Аконгресс алҵра. 

4.2. Аконгресс алахәҩы ԥхықәрақәас идуп: 

а) Аконгресс Аԥҟаԥҵәеи Аконгресс ахадареи ркомпетенциа аҳәаақәа ирҭагӡаны 

ирыдыркылаз Аԥҟарақәа рықәныҟәара;  

б) Аконгресс ахықәкқәеи ахыдҵақәеи рынагӡараҿы хаҭала алахәхара; 

в) раԥхьатәи ахәҭалагалеи, анаҩстәи алахәҩы ихәҭалагалеи ршәара;  

г) Аконгресс ахьымӡӷ азырго ахымҩаԥгара ҟалашьа амаӡам. 

4.3. Аконгресс алахәцәа ирымоуп алшара Аконгресс аҟәшақәа афинанстә цхыраара 

рыҭара. Афинанстә цхыраара нашьҭызар ҟалоит Аконгресс еиҿнакаауа еиуеиԥшым 

ауаажәларратә усмҩаԥгатәқәа адгылара рыҭаразы, мамзаргьы агәыҳалалратә хәҭалагала 

аҳасабала.  

4.4. Аконгресс алахәҩы изинқәеи иԥхықәрақәеи Аконгресс иаԥырхагахар зылшшо 

аус аҟны хархәашьа рымаӡам.  

 

5. Алахәҩы ихәҭалагалеи, егьырҭ алагалақәеи ршәара аԥҟарақәа. 

 

5.1. Алахәҩы ихәҭалага ихымԥадатәиу акоуп. Уи шәалатәуп еиԥмырҟьаӡакәа 

Аконгресс ахықәкқәеи ахыдҵақәеи рынагӡаразы, насгьы аматериалтә-техникатә база 

арҿыцразы.  

5.2. Аконгресс алахәцәа есышықәса иршәоит рыхәҭалагалақәеи, хатәгәаԥхаралатәи 

алагалақәеи, агәыҳалалратә лагалақәеи.  

5.3. Алахәҩы ихәҭалагала  
Аконгресс алахәцәа есышықәса иршәоит рыхәҭалагала. Ахәҭалагала шәатәуп ԥарала, 

шықәсык ахь знык.  

Алахәҩы ихәҭалагала ишәоит хаҭала, мамзар иигоит Аконгресс ахьӡала иаарту 

ахыԥхьаӡаратә ԥхьаӡара. 

Аконгресс Иреиҳаӡоу Ахеилак аӡбарала, заагарҭа маҷу алахәцәа рзы ахәҭалагала 

еиҵхар алшоит.  

Алахәылатә хәҭалагала еиҵаны ашәаразы азинҷыда рымоуп:  

- астудентцәа;  

- атәанчаҩцәа (аус зымуа); 

- азакәан инақәыршәаны излымшақәо, мамзар аинвалидцәа ирхыԥхьаӡалоу;  

- азакәан инакәыршәаны заагарҭа маҷу ҳәа иԥхьаӡоу.  

Алахәҩы ихәҭалагала ԥарала иалеигалозар, ихарџь неигароуп иара дахьҭаҩу 

Аконгресс аҭыԥантәи, ма арегионалтә ҟшәахьы.    



Аконгресс аҭыԥантәи, арегионалтә ҟәшақәа рҿы ахәҭалагала адкылара аиҿкаареи, 

иаанагаз ахарџь ашәҟәы аҭагалареи, уи ахархәареи ԥхықәрас идуп афинанстә усзуҩы 

(аҳасабеилыргаҩ), уи аматериалтә ҭакԥхықәра идуп Аконгресс аструктуратә аҟәша аҟны. 

Апрезидиум аҭыԥантәи мамзар арегионалтә ҟәшаҿы афинанстә усзуҩ (аҳасабеилыргаҩ) 

дыҟамзар, Иреиҳаӡоу Ахеилак Апрезидиум аӡбарала, уи аус идҵахоит аҭыԥантәи мамзар 

арегионалтә Хеилак алахәцәа рҟынтә аӡәы. Уи нахыс иара иоуп алахәцәа рыхәҭалагала 

адкылара аиҿкаареи, иаанагаз ахарџь ашәҟәы аҭагалареи, уи ахархәареи ԥхықәрас 

издызаауа.  

Азинмчра змоу ахаҿы, есышықәсатәи алахәцәа рыхәҭалагалақәа здызкыло, иаанаго 

ахарџь зегьы ашәҟәы иҭеигалоит, еиқәиршәоит иахәҭоу аҳасабырба. 

Аконгресс алахәҩы ихәҭалагала анишәалак ашьҭахь, аҳасабырбаҿы инапы аниҵоит.  

Алахәылатә хәҭалагала ҩышықәса инареиҳаны изымшәац (анажьратә мзызда) 

Аконгресс иалцаразы ақәҵара адкылахар ҟалоит Иреиҳаӡоу Асовет аӡбарала.  

Алахәҩы Аконгресс даналҵлак ашьҭахь, ихәҭалагалақәа рырхынҳәра ҟалашьа 

амаӡам.  

Есышықәсатәи алахәылатә алагалахәҭа ашәаага ишьақәырӷәӷәахоит Аконгресс 

Иреиҳаӡоу ахеилак ақәҵарала.  

Аконгресс арегионалтә хаҭарнакра афункциақәа ахазхаҿы, мамзар аиуристтә хаҿы 

иадырҵар, убри нахыс иара убасгьы иадзаауеит алахәылатә хәҭалагалақәа реизгара, 

аиқәшаҳаҭра аҟны уи арбазар. Аиқәшаҳаҭраҟны иарбахар ҟалоит алахәылатә 

ахәҭалагалақәа реизгара иазку иҷыдоу азгәаҭарақәа.  

 

5.4. Хатәгәаԥхаралатәи алагалақәа 

 

Аконгресс алахәцәа рлахәылатә хәҭалагалақәа аԥырхагам Аконгресс аԥҟаԥҵәатә 

хықәкқәа рынагӡаразы еиуеиԥшым хатәгәаԥхаралатәии агәыҳалалратәии алагалақәа 

рыҟаҵара.  

Аконгресс дарбанзаалак алахәҩы имоуп азин Аконгресс ахь хатәгәаԥхаралатәи 

алагала аҟаҵара. Алагала ҟаҵазар алшоит шықәсыкала акырынтә, иара убасгьы алагала 

заҟаразаалак ауеит.  

Хатәгәаԥхаралатәи алагала ҟаҵазар ҟалои, ихымԥадатәиу алахәылатә хәҭалагала 

анаҩсгьы. Уи формас иамазар алшоит: аԥара, зыхә ҳараку ақьаадқәа, иара убасгьы 

еиуеиԥшым ахә ҳарак змоу амаҭәарқәеи азинқәеи.  

Аконгресс аԥҟаԥҵәатә хықәкқәа рынагӡаразы хатәгәаԥхаралатәи алагалақәа 

(агәыҳалалратә ҳамҭақәа) ҟаиҵар илшоит дарбанзаалак ахазхаҿы, иара убасгьы аиуристтә 

хаҿы.  

 

5.5. Ахәҭалагала адкылара аԥҟарақәа   

 

Алахәылатә хәҭалагалақәеи, хатәгәаԥхаралатәи алагалақәеи рыдкылара азин змоу 

ахаҿы ихаирҭәаауеит иаанагаз ахарџь ахьарбоу аҳасабырба.  

Аконгресс Иреиҳаӡоу ахеилак Апрезидиуми, Аконгресс арегионалтәи, мамзар 

аҭыԥантәи аҟәшеи рыҟны алахәылатә хәҭалагалақәеи, хатәгәаԥхаралатәи алагалақәеи, 

агәыҳалалратә ҳамҭақәеи рыдкылара азин змоу ахаҿы аквартал анынҵәалак ашьҭахь 

иааиуа амза 10-нӡа иаанагаз ахарџь ииаигоит Аконгресс ахьӡала иаарту ахыԥхьаӡаратә 

ԥхьаӡарахь.   

Аконгресс алахәцәа рыхәҭалагала ршәарц рылшоит хаҭала – аҭыԥантәи, мамзар 

арегионалтәи аҟәшаҿы рыхьӡала иаарту ахыԥхьаӡаратә ԥхьаӡара (иҟазар) ашҟа аиагарала, 

мамзаргьы Аконгресс ахыԥхьаӡаратә ԥхьаӡарахь абанк ала аиагара.  

Уи аҭагылазаашьаан, арегионалтә, аҭыԥантәи аҟшәа, мамзаргьы Аконгресс 

Иреиҳаӡоу Ахеилак ашҟа Аконгресс алахәҩы инаишьҭуеит илагалахәҭа шишәаз атәы 



зыршаҳаҭуа адокумент. Уи адакумент ақәҭых, арегионалтәи, аҭыԥантәи аҟәшақәеи, 

Аконгресс Иреиҳаӡоу Ахеилаки рхы иадырхәоит аҳасабырбарақәа раан.  

Алахәылатәи, хатәгәаԥхаралатәи алагалақәа азоужьхоит аҭыԥантәи, арегионалтәи 

аҟәшақәеи, еиуеиԥшым Аконгресс аусбарҭақәеи русура амҩаԥгаразы, иара убасгьы 

Аконгресс аԥҟаԥҵәатә хықәкқәа рынагӡаразы. 

 

5.6. Ахәҭалагалақәа рыдкылареи рныхреи аҳасабырба. 

 

Аконгресс арегионалтә, мамзар аҭыԥантәи Ахеилакқәа, шықәсык аҩныҵҟала 

алахәылатәии хатәгәаԥхаралатәии ахәҭалагалақәа рыҟнытә иаанагаз ахарџь зну 

аҳасабырба иазоужьу аамҭа инақәыршәаны Аконгресс Иреиҳаӡоу Ахеилак 

иазынарышьҭуеит. 

Шықәсык аҩныҵҟала иаанагаз ахәҭалагалеи, уи ахьныхызи зну аҳасабырба инапы 

аҵаиҩуеит, аҳасабырба ахьеиқәыршәаз Аконгресс аҟәша Ахеилак аиҳабы.     

Аконгресс Иреиҳаӡоу ахеилак Апрезидиум, Аконгресс арегионалтә, мамзар 

аҭыԥантәи аҟәшақәа Рхеилакқәа аиҿкааратәи аметодикатәи ацхыраара рырҭоит, аԥҟарақәа 

инарықәыршәаны ахәҭалагалақәа рыдкылареи, урҭ ашәҟәы рҭагалареи рҿы.  

Аконгресс аревизиатә комиссиа ахылаԥшуеит – алахәылацәа иаанамҭоу 

ахәҭалагалақәа ршәаларц, ахәҭалагалақәа ашәҟәы рҭагалашьа, ахәҭалагалақәа рныхшьа. 

Уи зегьы Аконгресс Аԥҟаԥҵәаҟны иарбоу ахықәкқәеи ахыдҵақәеи ирықәшәозароуп.   

Аревизиатә комиссиа иамоуп азин, Аконгресс арегионалтә, мамзар аҭыԥантәи 

аҟәшақәа ирыдҵааларц ахәҭалагалақәа ирызку адокументқәа зегьы.  

 

6. Аконгресс алҵра. 
 

6.1. Аконгресс алахәҩы, аиҿкаара иалахәхара нкылазар ҟалоит:  

- Аконгресс алҵразы алахәҩы хаҭалатәи иарзаҳал ала;  

- Аконгресс алцаразы ишьақәырӷәӷәоу ақәҵарала.  

6.2. Аконгресс алахәҩы имоуп азин хатәгәаԥхарала Аконгресс алҵразы, уи азы 

иҩуеит арзаҳал.   

Аконгресс алҵразы арзаҳал нашьҭызар ҟалоит Аконгресс Иреиҳаӡоу ахеилаки, 

Аконгресс арегионалтә, мамазр аҭыԥантәи аҟәша Ахеилаки рышҟа. Ари Арзаҳал аҟны 

иарбоу аҳәарала Аконгресс аганахьала аӡбара адкылара аҭахӡам.  

6.3. Аконгресс алахәҩы, Иреиҳаӡоу ахеилак аӡбарала, Аконгресс далцазар ҟалоит 

абарҭ амзызқәа ирхырҟьаны: 

а) Аконгресс Аԥҟаԥҵәа ақәымныҟәара; 

б) Аԥҟаԥҵәатә компетенциа инақәыршәаны Аконгресс аиҳабыра иаднакылаз 

ақәҵарақәа рынагӡара мап ацәкра; 

в) Аконгресс (мамзар Аконгресс алахәҩы) ахьымӡӷ азырго ахымҩаԥгашьа;  

г) алахәылатә лагалақәа рымшәара (ҩышықәса инареиҳаны);  

д) азакәан инақәыршәаны акандидат излымшақәо дырхыԥхьаӡалазар.  

Алахәҩы Аконгресс иалцаразы Аконгресс Иреиҳаӡоу ахеилак иаднакылаз ақәҵара 

иҵыхәтәантәиу қәҵарас иԥхьаӡоуп. Уи ақәҵара инақәыршәаны, знык Аконгресс иалцаз уи 

ҩаԥхьа алалара азин ицәыӡуеит.  

6.4. Аконгресс алахәҩы Аконгресс далцоуп ҳәа иԥхьаӡоуп, уи азы ақәҵара Иреиҳаӡоу 

ахеилак ианаднакыла амш инаркны.  

 

7. Аҵыхәтәантәи аԥҟарақәа. 
 

7.1. Аконгресс Аԥҟаԥҵәа инақәыршәаны, абарҭ Аԥҟарақәа шьақәырӷәӷәахоит 

Аконгресс Иреиҳаӡоу ахеилак ақәҵарала.  



7.2. Абарҭ Аԥҟарақәа рахь аԥсахрақәеи, иҿыцу алагалақәеи аднакылоит Аконгресс 

Иреиҳаӡоу ахеилак, уи азы Аконгресс Аԥҟаԥҵәаҟны иарбоу аԥҟарақәа инарықәыршәаны.  

7.3. Абарҭ Аԥҟарақәа амч рымоуп ҳәа иԥхьаӡоуп Аконгресс Иреиҳаӡоу ахеилак 

ианышьақәнарӷәӷәалак аҽны инаркны.  

7.4.  Аконгресс Иреиҳаӡоу ахеилак Аизара дуқәа рыбжьара, Иреиҳаӡоу ахеилак 

Апрезидиум иаднакылалар ҟалоит ахәҭалагалақәеи, урҭ ашәҟәы рҭагалареи, 

ахыԥхьаӡаратә ԥхьаӡарахь риагареи ирызку аоперативтә зҵаарақәа рыла ақәҵарақәа.   

  

  



Ацҵа № 1 

 

Ауаажәларратә еиҿкаара «Адунеизегьтәи аԥсуа-абаза конгресс» алахәхаразы арзаҳал 

аҿырԥштәы  

 

Иреиҳаӡоу Ахеилак ахантәаҩ иахь, мамзар ___________  

(арегионалтә,  

_________________________________________  

аҭыԥантәи аҟәша)  

Ауаажәларратә еиҿкаара  

«Адунеизегьтәи аԥсуа-абаза конгресс»  

_______________________________________  

(ажәла, аинициалқәа)  

 ___________________________________ сҟынтә,  

(ажәла, ахьӡ, абхьӡы)  

атәылауаҩра:__________________________ 

аҭоурыхтә жәла:_______________________ 

амилаҭра: ____________________________ 

санииз арыцхә «___»_____________ ____ г.  

абри аҭыӡҭыԥала сынхоит: ______________  

______________________________________  

(ашәҟәы сахьҭаҩу аҭыӡҭыԥ, сахьынхаҵәҟьо аҭыӡҭыԥ, аԥошьҭатә индекс)  

Аконтакттә информациа:  

аҭел.: __________________________________  

а-E-mail: ________________________________  

 

Арзаҳал 

 

Сшәыҳәоит Ауаажәларратә еиҿкаара «Адунеизегьтәи аԥсуа-абаза конгресс» 

алахәҩыс сшәыдышәкыларц. Аконгресс Аԥҟаԥҵәа саԥхьеит, уаҟа иарбоу аԥҟарақәа 

сышрықәныҟәо, иара убасгьы алахәылатә хәҭалагалақәа ианаамҭоу ишысшәало ҳәа 

ахыдҵа схахьы изгоит.   

 

«___ » ___________ 20__ ш. __________ ____________________  

                                              (ахатә напынҵа) (ажәла, аинициалқәа) 



Ацҵа № 2 

Ауаажәларратә еиҿкаара  

«Адунеизегьтәи аԥсуа-абаза конгресс» 

  

АГӘРАРГАГА № ____  

 

Ажәла _____________________________  

Ахьӡ _________________________________  

Абхьӡы _____________________________  

Данииз арыцхә ________________________  

Ауаажәларратә еиҿкаара «Адунеизегьтәи аԥсуа-абаза конгресс» даналалаз арыцхә  

____________  

Аблеҭ ылзыҩааз Ахеилак ахьӡ  

_____________________________________  

Амҳәыр аҭыԥ. Ахеилак Ахантәаҩы ______________  

«___» ________________ 20   ш.  



Ацҵа № 3 

Ауаажәларратә еиҿкаара  

«Адунеизегьтәи аԥсуа-абаза конгресс» алахәылацәа  

Иаку рреестр 

 

Аконгресс арегионалтә, мамзар аҭыԥантәи аҟәша ахьӡ 

Ахьӡ, 

ажәла, 

абхьӡы 

Данииз 

арыцхә 

Дахьы

нхо 

аҭыӡҭ

ыԥ 

Атәыла

уаҩра 

Амила

ҭра 

Агәра

ргага 

№  

Данадкылаз 

арыцхә, 

адкылара шьаҭас 

иамаз, 

дыздызкылаз 

Аконгресс 

аусбарҭа, мамзар 

ахаҭарнакра 

Даналҵ

арыцхә 

        

        

        

        

        

        

        

        

        

        

        

 

 


